
Z E R U K O A R G I A 

KOSTA URDIÑA 
C ô t e d ' A z u r 

Kosta urdiñak, berakin ditu 
esaten diran edertasun guztiak. 
Ori da turistak bertara erama-
teko duan indar berezia, ta ez 
propaganda utsa. Propaganda 
utsari jaramon egingo bagenio, 
urtean sei aldiz bakarrik egiten 
omen du euria, ta ori orrela ba-
litz, gu bertan ibilli geran zor-
tzi egunetan egin ditu aurtengo 
seirak eta datorren urteko bi. 
Ez baidu egun oso bat aterrik 
egin. 

Paris aldetik itzultzen diran 
era guzietako artistak sortzen 
duten giroak eta bertako ingu-
ru-minguruen ederrak, ta batez 
ere itxas bazter artako epela di-
ra turismo orren mirakuloa egin 
dutenak. 

Provenza-ko etxeak, arkitek-
turaz, ez dira Euskalerrikoak 
bezin txukunak, mendi-malde-
tan pillatuta arkitzen dira alka-
rri estuturik, kale mearrez zear-
katurik, Gaztelania-ko bezela-
koak dira euren lur kolore ta 
guzti. Orregaitik ezta txaletik 
bertako jatorrizko etxeen ja-
rraikiz egiñik, gure erriko itxas-
ertzean bezela, batez ere Onda-
rrabin. 

Ala ere, konstrukzioan, gauza 
politak ikusten dira, baña anar-
kia osoa nabarida. Orraitiok, 
Cannes-en, ondartza aurrekal-
dean dauden etxe berriak, ezin 
obezko era berrizko estiloz egi-
nak daude. 

Arrantzaleak ez dira gure 
itxas-bazterrekoak bezela. Ezta 
agiri jatortasunik, naizta txapel-
kaskoz dotore jantzi urdiñez 
edo zuriz. Operetako arrantza-
leak eta mariñelak dirala ema-

ten dute. Bertako i txasoa be-
zin maxkalak dira. 

Jende kosmopolita ezta bate-
re atsegiña. Eme itxurazko gi-
zakume geiegi ikusten da. Snop 
berriz maizegi dago. Askok, bo-
hemia dute moda berritzat eta 
soñeko berrieri zaar itxura 
emanda dabiltza, zimurrez eta 
arabakiñez beterik, gure soroe-
tako txorimaluak bezela. Twyst 
ritmoan dantzatzen dira eta na-
gikeriz ibilli. 

Amerikanoak ere beren azal-
pena egin bear zuten, eta Mon-
te Carlo-ko kasinoan jarri dute 
erakusketa bat: «L'Art Améri-
cain Contemporain», pintura as-
traktoa agertuaz. Ta, ura ikusi 
ondoren, pentsatzen g a u d e 
Amerika berriz kolonizatu bea-
rrean gaudela, baña artea era-
manaz. Vallauris-ko astraktoak 
besterik ziran. Geien bat ere, 
amerikarrak, koloreen armonia 
falta dute. Aintxe bai ikusi de-
gula tarta sardin erriekin naas-
turik, funtsik gabeko estetika 
batean. 

Itxas bazterra ederra bada 
ere, mendien deiak eraman gai-
tu Alpes aldera. Baña iñoiz ez 
gera aiztuko Nice inguruko pai-
saje zoragarriekin. Ta orain 
emen gabiltza mendi tartean, 
egualdi txarrekin, mendi gallu-
rrak argi noiz ikusiko begira. 
Jendea askozaz ere sanoagoa ar-
kitzen degu ta gaitzerdi. Berriz 
ere esan geneza Lizardi gure 
olerkari aundiak bezela: «Mai-
te ditut gaillurrak argiak ez bes-
te. Ai! egaztia banintz gaiñik-
gaiñ nenbilke». 

